Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 06 0 K 000004 07 K

Novi Travnik, 17.12.2007. godine

U IME FEDERACIJE BOSNE I HERCEGOVINE!

Kantonalni sud Novi Travnik, u vijeću sastavljenom od sudaca: Slavko Marić - predsjednik vijeća te Senad Begović i Vladimir Žuljević - članovi vijeća, uz sudjelovanje zapisničara Bose Zlatunić, u kaznenom predmetu protiv optuženika AJDINA ALAGIĆA zv. „Jopi“ zbog kaznenog djela „ubojstvo“, u pokušaju, iz čl. 166. st. 1. KZ F BiH, u svezi sa čl. 28. istog zakona, postupajući po optužnici Kantonalnog tužiteljstva Travnik broj Kt-350/07 od 06.07.2007. godine, nakon glavnog pretresa koji je bio javan održanog dana 13.12.2007. godine, na kojem su nazočani bili optuženik Ajdin Alagić, branitelj optuženika advokat Sead Agić iz Travnika te zastupnik optužnice kantonalni tužitelj Kantonalnog tužiteljstva Travnik Vjekoslav Vavra, po obavljenom vijećanju i glasanju dana 17.12.2007. godine donio je a predsjednik vijeća javno objavio slijedeću:
P  R  E  S  U  D  U

Optuženi: 

       AJDIN ALAGIĆ zv. „Jopi“, sin Zahida i majke Fadile rođene Musić, rođen 20.06.1986. godine u Travniku, nastanjen u Travniku u Ulici Hasanagina br. 14 – Stari grad, pismen, završio Srednju saobraćajnu školu, po zanimanju vozač, Bošnjak, državljanin BiH, neoženjen, bez djece, ranije neosuđivan, u pritvoru proveo vremenski period od 01.04.2007. do 25.04.2007. godine,

K R I V      J E

što je:


Dana 01.04.2007. godine, oko 00,20 sati, u mjestu Mudrike – općina Travnik, u vikendici vlasništvo Rešada Mulaimovića, u jednom momentu kada je vidio da je došlo do fizičkog obračuna između oštećenika Adina Selimovića i Albina Ganića, uzeo kuhinjski nož dužine sječiva 15 cm a zatim prišao oštećeniku Adinu Selimoviću, te u namjeri da ga liši života zadao mu udarac nožem u predio prsnog koša, usljed čega je oštećenik zadobio tešku tjelesnu ozljedu opasnu po život u vidu ubodine desne bočne strane prsnog koša u visini IX-og međurebarnog prostora i u nivou stražnje pazušne crte koja se svojim kanalom nastavlja u prsnu duplju, kroz porebricu, uz slijedstveni izljev krvi i prodor zraka u desnu prsnu duplju kao i pod kožu, nakon čega je oštećeni pebačen u JU bolnica Travnik radi ukazivanja liječničke pomoći,


čime je počinio kazneno djelo „ubojstvo“, u pokušaju, iz čl. 166. st. 1. KZ F BiH u svezi čl. 28. istog zakona,


pa ga sud, slijedom ranije navedene zakonske odredbe, te uz primjenu odredbi čl. 42, čl. 43, čl. 49. st. 1., čl. 50 i čl. 51. st. 1. točka b/ KZ F BiH, kao i uz primjenu odredbe čl. 300. ZKP-a F BiH

O S U Đ U J E

na kaznu zatvora u trajanju od jedne /1/ godine.


Primjenom odredbe čl. 57. st. 1. KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 01.04.2007. do 25.04.2007. godine.


Optuženiku se primjenom odredbe čl. 78. KZ F BiH izriče mjera sigurnosti „oduzimanje predmeta“ pa se od optuženika oduzima kuhinjski nož dužine sječiva 15 cm koji se po pravomoćnosti presude ima uništiti. 


Temeljem odredbe čl. 212. st. 3. ZKP-a F BiH oštećenik Adin Selimović se sa imovinsko-pravnim zahtjevom u cjelosti upućuje na parnični postupak.


Troškove kaznenog postupka sukladno odredbi čl. 202. st. 1. ZKP-a F BiH snosi optuženik a visina predmetnih troškova će biti naknadno utvrđena posebnim rješenjem predsjednika raspravnog vijeća.

Zapisničar






Predsjednik vijeća
Bosa Zlatunić





          sudac









     Marić Slavko
